
T-404-LOKA VoffaLand

Inngangur

Þessi skýrsla er hluti af BSc lokaverkefni á Tölvunarfræðibraut við Háskólann í Reykjavík. Verkefnið

var unnið í þriggja mana hópi og hópmeðlimir eru Garðar Hrafn Steingrímsson, Gunnar Már

Jónsson og María Mjöll Hrafnsdóttir. Verkefnið var ekki unnið í samstarfi við fyrirtæki heldur kom

hugmyndin frá Garðari Hrafni. Hugmynd að verkefninu var smáforrit sem við nefndum VoffaLand.

Smáforritið gefur skýrt yfirlit yfir öll hundasvæði og lausagöngusvæði hunda á Íslandi. Þar geta

notendur séð hvar svæðin eru staðsett á korti, upplýsingar um svæðin og geta gefið þeim ummæli

og einkunn.

Í þessari skýrslu veður farið yfir helstu hlutina sem koma við þróun smáforritsins, eins og verkskipulag,

framvinduyfirlit, áhættugreiningu, hönnun og fleira. Í lok skýrslunnar, má finna viðauka, en þar

koma fram ýtarlegri upplýsingar um efnið og verður sérstaklega tekið fram þegar vitnað er í hann.

1 Verkefnalýsing

Voffaland er smáforrit fyrir síma þar sem notandi getur á auðveldan máta séð yfirlit yfir öll hundasvæði

og lausagöngusvæði hunda á Íslandi. Svæðin eru merkt á korti og getur notandi því séð staðsetningu

allra svæða á þæginlega vegu. Í smáforritnu getur notandi einnig síað út hvernig svæði hann er

að leitast eftir. Hægt er að sía eftir staðsetningu og umhverfi svæða, ef notandi skyldi t.d. leitast

eftir því að fara á hundasvæði sem hafa aðgang að vatni eða svæði sem eru nálægt sjó. Það er

einnig hægt að leita af svæðum eftir nafni í leitarglugga sem smáforritið býður upp á.

Þegar notandi hefur valið svæði getur hann séð nánari lýsingu á tilteknu svæði, séð myndir af

því og hvernig veður og hitastig er á svæðinu. Innskráður notandi getur notandi einnig skrifað

ummæli og gefið svæðum einkunn. Þannig geta aðrir notendur séð hvað öðrum finnst um tiltekið

svæði. Voffaland býður einnig upp á möguleikann að stofna viðburði á hundasvæðunum. Þegar

notandi stofnar viðburð getur hann valið á milli nokkurra fyrirfram ákveðinna viðburða, þar sem

hægt að stofna hvolpahittinga, smáhundahittinga og margt fleira. Aðrir notendur geta hakað við;

„mæti" á þeim viðburðum sem þeir hafa áhuga á. Í smáforritinu má einnig finna; „Gott að vita“ þ.e.

skjár, sem inniheldur allar þær helstu reglur og leiðbeiningar sem hundaeigendum ber að fylgja á

hundasvæðum og lausagöngusvæðum.

Notandi þarf að stofna aðgang til þess að nota smáforritið og það er í boði að skrá sig inn með

tölvu-pósti, Facebook, eða Google. Eftir að notandi er innskráður getur hann hlaðið inn eða tekið

forsíðumynd af sér og skráð upplýsingar um hundana sína.

2 Verkskipulag

Í þessum kafla verður farið yfir þá aðferðafræði sem hópurinn notaðist við til að auka afköst

og skipulag við vinnslu þessa verkefnis. Einnig verður farið yfir stafrænt vinnuumhverfi hópsins

líkt og forritunar-mál, gagnahirslu og þróunarumhverfi. Þarnæst verður farið yfir vinnuaðstöðu

hópmeðlima þar sem litið er á hvar hópmeðlimir unnu að verkefninu.

2.1 Aðferðafræði

2.1.1 Scrum

Hópurinn ákvað sín á milli að styðjast við Scrum aðferðafræði þar sem sú aðferð virðist vera

vinsæl meðal margra stórra fyrirtækja í dag. Scrum gengur út á að vinna í svokölluðum sprettum,

en það er tiltekinn tími sem Scrum teymið setur fyrir og á þessum gefna tíma þarf að klára ákveðin

verkefni. Þegar spretturinn klárast hittist Scrum teymið og heldur svokallað spretts endurspeglun

(e. sprint retrospective) þar sem hópmeðlimir fara yfir þau verkefni sem þeir unnu við, hvernig það

gekk og hvað mætti að bæta í næsta spretti.

2.1.2 Scrum skipulag

Við skipulögðum sprettina okkar í 7 spretti. Þar sem fyrstu 4 sprettirnir voru tvær vikur að lengd en

síðustu 3 voru ein vika að lengd. Með þessu vildum við nýta síðustu þrjár vikur skólans til að vinna

hröðum höndum að klára verkefnið. Fyrstu tveir spretturnir hjá okkur drógust hins vegar á langinn,

en fyrsti spretturinn okkar (sprettur 0) var frá 11. janúar til 21. febrúar. Ástæðan fyrir þessu

var að þessi tími fór að mestu leyti í undirbúning að ákveða hvernig smáforritið myndi virka og

nákvæmlega upp á hvað það myndi bjóða. Þá fór fór mikill tími í skýrslugerð og almennt skipulag

á verkefninu. Sprettur 1 var einnig lengri heldur en við höfðum upprunalega ákveðið en þar fór

mikill tími í að setja upp vinnu-umhverfi og Github aðstöðu.

Allir aðrir sprettir kláruðust á áætluðum tíma. Við röðuðum notendasögum sem við

höfðum ákveðið í fyrsta sprettnum niður á alla sprettina og brutum þær niður í smærri verkefni

þar sem átti við. Þetta skipulag á notendasögum raðað á spretti má sjá í kaflanum um framvindu.

Þegar við höfðum lokið spretti þá hittist hópurinn í gegnum hljóðhitting á Discord og framkvæmdi

spretts endurspeglun. Spretts endurspeglun fyrir hvern sprett má sjá í viðauka 1. Í töflunni hér

fyrir neðan má sjá hvernig við röðuðum sprettunum upp á dagsetningar og í reitnum „áætluð stig

spretts“ kemur fram heildarstig þeirra notendafrásagna sem voru ákveðnar fyrir tiltekinn sprett.

Tafla 1: Sprett skipulag

2.1.3 Scrum hlutverk

Þar sem þetta verkefni var ekki unnið í samvinnu við neitt fyrirtæki þá ákvöðum við að verkkaupi

(e. product owner) verkefnisins væri Garðar, en það var hann sem kom með hugmyndina að þessu

verkefni. Hlutverk athafnastjóra (e. Scrum master) skiptist á milli hópmeðlima í hverjum spretti.

Athafnastjóri á að passa upp á að allir hafi verkefni fyrir hendi og að verkefnin séu kláruð áður

en sprettinum líkur. Til að byrja með var María valin sem athafnastjóri, því næst var það hlutverk

Gunnars og í sprettinum þar á eftir var það Garðar sem sá um hlutverk athafnastjóra. Þessi hringur

var síðan endurtekinn í lok sprettanna. Með þessum hætti fengu allir reynslu af að bera ábyrgð á

teyminu, og enginn þurfti að sjá um það alfarið. Skiptist því álagið jafnt á alla.

2.2 Stafrænt vinnuumhverfi

Valið forritunarmál fyrir þetta verkefni var Javascript en við studdumst einnig við React-Native

og Expo umgjörð (e. framework). React-Native gerir þér kleyft að forrita smáforrit fyrir síma á

auðveldan og skilvirkan máta. Expo er þjónusta fyrir React-Native verkefni og býður upp á þá

þjónustu að þróa og byggja verkefni bæði fyrir iOS og Android stýrikerfi, og því var ekki þörf fyrir

okkur að forrita sérstaklega smáforrit fyrir annað hvort stýrikerfið. Þróunarumhverfið okkar (e.

editor) var Visual Studio Code þar sem allir hópmeðlimir voru kunnugir því þróunarumhverfi og

því var auðvelt fyrir alla hópmeðlimi að notast við það. Til þess að deila kóðanum okkar á milli

hópmeðlima völdum við GitHub, en þannig gátu allir unnið að sínu verkefni og í lok spretts þá

sameinuðum (e. merge) við kóðann til að fá alla virknina sem meðlimir höfðu útbúið til að virka

saman í smáforritinu. Við útbjuggum hönnunina og teikningar fyrir smáforritið í forritinu Figma. Þar

gátum við teiknað upp hvernig við vildum að smáforritið liti út og gert breytingar eftir þörfum. Við

studdumst einnig við Figma til að framkvæma notendaprófanirnar, en frumgerðar-valmöguleikinn í

Figma gerir þér kleyft að útbúa nokkurs konar gervi virkni á takkana sem þú hefur teiknað. Þannig

er hægt að sjá hvort staðsetning og útlit takkanna á forritnu sé nógu skilvirkt. Með því að ( biðja)

smáforritið, geta þeir þannig fengið betri tilfinningu á því hvernig smáforritið myndi virka í raun og

veru.

Við notuðum Google Drive til að halda utan um allar skýrslur, sprett skipulag, kynningar

og fleiri tilheyrandi gögn. En þannig höfðu allir hópmeðlimir greiðan aðgang að þeim og gátu

auðveldlega unnið saman að skýrslum. Öll gögn í smáforritinu eru hýst í Google Firebase. Þar

vistuðum við upplýsingar fyrir hundasvæðin, staðsetningu þeirra og lýsingu. Við útbjuggum ummæla-

og einkunnargjafakerfi fyrir hvert svæði, og gögnin úr því eru einnig vistuð í Firebase. Þar að

auki bjóðum við notendum að stofna viðburði á þeim hundasvæðum sem við höfum í kerfinu og

upplýsingar varðandi viðburði eru hýstar í Firebase. Notendur stofna aðgang til þess að nota

smáforritið okkar og við notuðum innskráningarþjónustu frá Google Firebase til þess, auk þess

sem upplýsingar varðandi notendur eru hýstar í Firebase. Til að sækja upplýsingar um veður á

tilteknum svæðum notuðum við þjónustu frá Open Weather. Kortaþjónustan sem við notumst við

er frá React Native Maps

2.3 Vinnuaðstaða

Þar sem þetta verkefni var ekki unnið í samstarfi við fyrirtæki og þar sem Covid19 er enn að hrjá

heimsbyggðina, þá ákváðum við að það væri vissara að hópmeðlimir myndu vinna í verkefninu

heima hjá sér. Hópurinn ákvað því að „hittast" tvisvar í viku (á þriðjudögum og föstudögum) á

hljóðhittingum inn á Discord þar sem við höfðum tækifæri að tala betur saman og fara yfir gang

mála. Auk þess var hópurinn í miklu sambandi í gegnum hópspjall á Facebook. Hópurinn átti

ákveðinn tíma fyrir fund með leiðbeinenda einu sinni í viku og sá tími var valinn kl. 12:00 á

þriðjudögum. Þar gátum við fengið hjálp og ábendingar frá leiðbeinenda og tekið betur stöðuna á

verkefninu.

3 Verkáætlun

3.1 Kröfulisti

Til þess að fá gott skipulag yfir hvaða verkefni við þyrftum að klára til að enda með þá lokaafurð

sem við vorum að leitast eftir, skrifuðum við niður notendasögur. Við byrjuðum að skrifa niður allar

mikilvægustu sögurnar sem fengu forgangsröðun A. Það var mjög mikilvægt fyrir okkur að klára

allar þær notendasögur sem höfðu forgangsröðun A þar sem þar var öll helsta virknin sem vildum

að smáforritið myndi bjóða upp á. Því næst greindum við fleiri sögur sem okkur fannst mikilvægt

að klára en voru ekki nauðsynlegar til að sjá hvort smáforritið virkaði, þeim sögum gáfum við

forgangsröðun B. Því næst greindum við sögur sem okkur þótti skemmtilegt að ljúka við ef tími

gæfist til þess. Þær sögur fengu forgangsröðun C, og við ákváðum að reyna að klára þær sögur

ef tími gæfist til. Auk forgangsröðunar fengu allar sögur ákveðið umfang, en það ákveðið sem

Fibonacci tala sem táknar hversu mikill tími færi í tiltekna sögu. Við ákváðum viðmiðið að talan 5

þýddi að sú saga ætti að taka u.þ.b. heilan dag til að ljúka, og talan 8 tvo heila daga o.s.fv.. Við

tókum allar notendasögurnar og settum upp í töflu sem má sjá hér fyrir neðan

Tafla 2: Notendasögur

Það sem tók við í framhaldi af þessu var að raða notendasögunum niður á spretti. Við

byrjuðum að raða sögum með forgangsröðun A og B í fyrstu sprettina og reyndum að deila álaginu

jafnt þegar litið var til umfangs saganna. Hver sprettur hafði því stig, en þau voru reiknuð sem

samanlagt umfang þeirra sagna sem voru í hverjum spretti. Við byrjuðum á að skipuleggja sprett 1

og sprett 2 og eftir að við lukum þeim þá höfðum við betri tilfinningu fyrir hvað raunhæft magn stiga

væri fyrir einn sprett. Með þær upplýsingar í huga röðuðum við restinni af sögunum á þá spretti

sem eftir voru. Í kaflanum um framvindu má sjá hvernig við skiptum sögunum niður á spretti, en

einnig hvernig við brutum sögurnar niður í smærri verkefni.

4 Áhættugreining

Það er mikilvægt að átta sig á þeim áhættum sem fylgja því að útfæra stórt verkefni. Þar sem

við erum ekki í samstarfi við fyrirtæki og erum að vinna verkefnið sjálfstætt þurftum við að reiða

okkur á hvort annað og undirbúa okkur vel fyrir það hvernig við munum bregðast við ef eitthvað

færi úrskeiðis í verkefnavinnu. Við höfum greint þær helstu áhættur sem við teljum mögulegar að

gætu komið fyrir við vinnslu á þessu verkefni og settum þær upp í töflu sem sést hér að neðan.

Við tókum ákveðna áhættu, nánari lýsingu á þeirri áhættu, hver lausnin væri ef þetta vandamál

kæmi upp og hver bæri ábyrgð á því. Auk þess áætluðum við líkurnar á að þetta vandamál kæmi

fyrir og hversu mikil áhrif það myndi hafa á okkur (á skalanum 1-10). Að lokum margfölduðum við

þær tvær tölur saman fyrir heildar áhættustuðla.

Við lituðum áhættustuðla dálkana eftir alvarleika áhættunnar þar sem 1-2 er grænn

(lítil áhætta sem hefur ekki mikil áhrif á verkefnið), 3-6 er gulur (meðal áhætta) og 7-10 er rauður

(mikil áhætta sem gæti valdið verkefninu miklum skaða).

Tafla 3: Áhættugreining

5 Hönnun kerfisins

5.1 Siglingaleiðarit

Við byrjuðum að stilla kerfinu okkar upp í siglingaleiðarit til að fá betri innsýn á hvernig kerfið okkar

muni virk. Með þessu sáum við hvernig flæðið á kerfinu okkar gekk út af fyrir sig. Þetta auðveldaði

okkur að byrja að teikna frumgerðir af hvernig smáforritið ætti að flæða fyrir notendann. Mynd af

siglingaleiðaritinu má sjá hér fyrir neðan.

Siglingaleiðarit

5.2 Hönnun smáforrits

Við teiknuðum allar hannanir fyrir VoffaLand í forritinu Figma. Við framkvæmdum tvær notenda-prófanir,

eina eftir fyrstu hönnun (frumgerð) og aðra eftir seinni hönnun (milli stigs hönnun). Það verður

fjallað nánar um notendaprófanir og útkomur úr þeim í næsta kafla. Hér fyrir neðan verður greint

frá fyrstu, annari og loka hönnun en við breyttum hönnuninni á smáforritinu í samræmi við útkomur

úr notendaprófunum

5.2.1 Fyrsta hönnun

Þegar við hönnuðum fyrstu frumgerðina af smáforritunu, reyndum við að hafa hana eins einfalda

og hægt var, t.d. með því að hafa enga liti og helst ekkert sem þeir sem tóku þátt í prófun gátu

útlitslega sett út á. Hér fyrir neðan má sjá nokkur skjáskot úr fyrstu hönnunni.

5.2.2 Millistigs hönnun

Eftir að við framkvæmdum fyrstu notendaprófanirnar á frumgerðinni, komu í ljós ýmsar breytingar

sem við vildum útfæra. Við fengum góða endurgjöf úr notendaprófununum og nýttum þær í að

reyna bæta smáforritið svo það yrði skilvirkara og auðveldara í notkun. Í millistigs hönnun hafði

ýmislegt breyst í útliti smáforritsins, en sú stærsta var að við birtum nú svæðin á korti, en ekki lista.

Nánari lýsing á þeim breytingum sem urðu út frá prófunum, verður greint frá í næsta kafla þar

sem fjallað er nánar um notendaprófanirnar. Hér fyrir neðan má sjá nokkur skjáskot af endurbættri

hönnun okkar sem við breyttum í samræmi við endurgjöf úr notendaprófunum.

5.2.3 Loka hönnun

Við framkvæmdum aðrar notendaprófanir eftir að við höfðum teiknað upp millistigs hönnun og

fengum nokkrar góðar ábendingar. Breytingarnar út frá seinni notendaprófun voru ekki jafn miklar

og eftir fyrstu prófun þar sem endurgjöfin var ekki jafn mikil. Við teiknuðum upp lokahönnun útfrá

þeim ábendingum sem við fengum í notendaprófunum og einnig þar sem okkur fannst að mætti

bæta. Skjáskot af loka hönnuninni má sjá hér að neðan.

6 Notendaprófanir

Við framkvæmdum alls tvær notendaprófanir, þá fyrstu á frumgerðarhönnun og þá seinni á millistigs

hönnun. Okkur fannst mikilvægt að framkvæma notendaprófanir til að vera viss um það að kerfið

væri auðvelt og skilvirkt í notkun, einnig vildum við koma í veg fyrir að eitthvað færi úrskeiðis með

hönnun seinna í ferlinu.

Notendaprófanirnar voru framkvæmdar í fjarskiptum. Við útbjuggum teiknaða skjái í

forritinu Figma og í frumgerðar valmöguleikanum sem Figma býður upp á er hægt að útbúa gervi

virkni á skjáina. Þessi virkni sem Figma býður upp á, virkar þannig að þegar notandi smellir

á spila (e. play) takkann færist teiknaði skjárinn í fullan skjá og ef notandi smellir á takka á

teiknaða skjánum færist hann yfir í næsta skjá. Með þessum máta gátum við sent notenda

hlekk að teiknuðu hönnuninni í Figma og leiðbeint honum að smella á spila takkann og þannig

gat hann skilið betur hvernig smáforritið ætti að virka. Við útbjuggum stutta kynningu þar sem

við útskýrðum fyrir notanda, hver við værum, hvaða verkefni við værum að vinna að og hvernig

prófunin myndi fara fram. Auk kynningar sendum við notendum hlekk að Figma hönnuninni og

tvo hlekki af könnunum sem við útbjuggum í Google Forms. Í fyrri könnun báðum við notanda

um grunnupplýsingar um hann sjálfan (aldur, tölvukunnáttu og fleira) og í seinni könnun báðum

við notanda um endurgjöf eftir að hann hefði prófað hönnunina. Við fengum 6 notendur til að

prófa fyrir báðar notendaprófanirnar og fannst okkur það hæfilegur fjöldi til að fá góða endurgjöf úr

prófununum. Hér fyrir neðan verður fjallað um útkomurnar úr notendaprófununum. Nánari lýsing

á gerð notendaprófana má sjá í viðauka 2

6.1 Fyrri notendaprófun

Fyrri notendaprófun skilaði mikið af góðri endurgjöf sem við nýttum mikið góðs af. Við breyttum

útliti á hönnuninni heilmikið útfrá þeim ummælum sem við fengum. Við breyttum skjánum sem birti

lista af svæðum í kort sem birtir staðsetningu á svæðum. Við hættum við möguleikann að vista

svæði sem uppáhalds svæði, breyttum leiðsögukerfi úr hliðarglugga í leiðsögustiku (e. navigation

bar) ásamt mörgum öðrum breytingum. Niðurstöður úr fyrri notendaprófun má sjá í heild sinni í

viðauka 2

6.2 Seinni notendaprófun

Seinni umferð af notendaprófun skilaði ekki jafn mikilli endurgjöf og sú fyrri, en engu að síður

komu prófendur með góða punkta sem við útfærðum í næstu hönnun okkar. Við reyndum að

minnka notkun okkar á græna litnum og fundum fallegri grænan lit til að nota. Við bættum einnig

við leitarglugga fyrir bæði svæði og viðburði. Við breyttum útliti á prófíl notenda og gerðum

fleiri útlitsbreytingar sem okkur fannst fallegri, eins og t.d. að gera leiðsögustikuna nettari í útliti.

Niðurstöður úr seinni notendaprófun má sjá í heild sinni í viðauka 2.

7 Framvinduyfirlit

Í þessum kafla verður farið yfir heildar framvindu verkefnisins. Fyrstu vikunar á verkefninu hélt

hópurinn utan um vinnudagbók í Google Docs skjali þar sem við skráðum tímana okkar og í hverju

við vorum að vinna í að hverju sinni. Seinna kynntumst við vefsíðunni Toggl en þar er hægt að

halda utan um tímana sína á auðveldan máta. Vefsíðan býður upp á skeiðklukku sem maður

kveikir á þegar maður byrjar að vinna og slekkur á þegar maður hættir. Þar er hægt að skrá

tegundir af verkefnum og í hvert skipti sem þú kveikir á skeiðklukku geturu skráð hvaða tegund af

verkefni þú ert að vinna í. Við skráðum okkar tegundir sem fundi, skýrslur, undirbúning, hönnun,

prófanir og forritun.

7.1 Framvinda

Á myndinni hér fyrir neðan má sjá hvernig tímarnir okkar í hverjum spretti skiptist niður á mismunandi

verkefni.

Mynd 2: Hlutfall tíma eftir vinnu í sprettum

7.2 Loka brunarit

Hér fyrir neðan má sjá heildar brunarit okkar yfir alla sprettina. Eins og má sjá þá áætluðum við

vinnu-álagið ekki næginlega vel. Við skipulögðum spretti yfirleitt bara tvo spretti fram í tímann

og því var heildarskipulagið okkar ekki næginlega vel áætlað. Við höfum lært mikið af þessari

reynslu, og þá sérstaklega hvað varðar Scrum skipulag og hversu mikilvægt það er að áætla vel

stig spretta.

Mynd 3: Loka brunarit

7.3 Heildar tímar

Hér fyrir neðan má sjá heildartíma á hvern hópmeðlim, auk heildartíma fyrir hverja tegund vinnu

sem við unnum. Þessar upplýsingar má bæði sjá í töfluformi og myndrænt.

Tafla 4: Heildar tímar hópmeðlima

Tafla 5: Heildar tímar verkefna

Mynd 4: Tímar skipt eftir hópmeðlimum

Mynd 5: Tímar skipt eftir tegund verkefna

8 Lokaorð

Í þessari skýrslu var verkefnið okkar VoffaLand kynnt. Farið var yfir lýsingu á smáforritnu, hvernig

þróunarumhverfi fór fram við gerð þess, hönnunarferli þess og verkferlið sem fór í að útfæra það.

Þetta verkefni gekk framar vonum okkar. Við byrjuðum þessa önn með einungis hugmynd af

mögulega sniðugu smáforriti. Yfir síðustu fjóra mánuði höfum við horft á þessa hugmynd vaxa

og dafna í skýra sýn af góðu smáforriti, sem hefur möguleikann til að vaxa í eitthvað enn stærra

og betra. Við höfum lært mikið á þessu ferli þar sem ekkert okkar hefur tekið þátt í verkefni af

þessari stærð áður. Ekkert okkar hefur heldur forritað smáforrit áður og því var mikill lærdómur

sem við öðluðumst á React Native forritunarmálinu og öðrum hlutum sem tengjast hönnun og gerð

smáforrita. Við lærðum hversu mikilvægt það er að skipuleggja, og þá sérstaklega að skipuleggja

vel langt fram í tímann. Við brenndum okkur á því að áætla stærð spretta ekki næginlega vel en

teljum þó að fólk læri mest af mistökum og efumst um, að við munum endurtaka þessi mistök aftur.

Við lærðum hversu mikilvægt það er, að framkvæma notendaprófanir en þökk sé þeim, þá erum

við stolt af lokaútlitinu á smáforritinu okkar.

Það sem okkur þótti skemmtilegast var að sjá hugmyndina okkar hægt og rólega verða

að veruleika. Með hverri viku sem leið var komin ný virkni sem hvatti okkur enn frekar, að halda

áfram og ná að útfæra sýn okkar. Samstarf hópsins var afar skemmtilegt og hópmeðlimir hafa

lagt sig alla fram til þess að skila af sér lokaafurð sem við erum afar stolt af. Okkur langar að

þakka leiðbeinenda okkar, Björgvini Sigurðssyni fyrir ómetanlega hjálp við gerð verkefnis, allt

frá tæknilegri aðstoð, í aðstoð við vinnuskipulag og skýrslugerð. Okkur langar einnig að þakka

prófdómara okkar, henni Guðnýju Rögnu Jónsdóttur fyrir góða endurgjöf og nytsamlega gagnrýni.

9 Viðauki

9.1 Viðauki 1: Sprettir

9.1.1 Sprettur 0

9.1.1.1 Framvinda

Nam dui ligula, fringilla a, euismod sodales, sollicitudin vel, wisi. Morbi auctor lorem non justo.

Nam lacus libero, pretium at, lobortis vitae, ultricies et, tellus. Donec aliquet, tortor sed accumsan

bibendum, erat ligula aliquet magna, vitae ornare odio metus a mi. Morbi ac orci et nisl hendrerit

mollis. Suspendisse ut massa. Cras nec ante. Pellentesque a nulla. Cum sociis natoque

penatibus et magnis dis parturient montes, nascetur ridiculus mus. Aliquam tincidunt urna. Nulla

ullamcorper vestibulum turpis. Pellentesque cursus luctus mauris.

Sprettur 0 fór alfarið í skýrslugerð og undirbúning á verkefni. Við eyddum miklum tíma í að ákveða

hvernig smáforritið ætti að virka, hvað bjóða ætti upp á, og hvernig það myndi líta út. Við eyddum

einnig miklum tíma í skýrslur og önnur skjöl sem þurfti að skila fyrir fyrsta stöðufund. Umfangið á

sprettinum var töluvert meira heldur en við gerðum ráð fyrir. Hér fyrir neðan má sjá verkefnin sem

við lögðum fyrir sprett 0.

Sprettur 0: 11. janúar - 21. Febrúar:

Tafla 5: Sprettur 0

Tafla 6: Yfirlit sögupunkta í sprett 0

Tafla 7: Framvinda sprett 0 eftir verkefni

Tafla 8: Framvinda sprett 0 eftir hópmeðlimum

9.1.1.2 Retrospective

Hvað gekk vel?

Hópvinna gekk vel, við vorum ánægð með afurðina af skýrslum. Hönnun á útliti gekk einnig vel og

notendaprófanir voru mjög hjálplegar fyrir okkur til að bæta appið.

Hvað mætti bæta?

Við vanmátum aðeins tímann, þá sérstaklega hvað hönnunin tók langan tíma og að meta niðurstöður

úr notendaprófunum í nýja hönnun. Hefði mátt vera hærri sögupunktar á því.

Hvað ætlum við að bæta í næsta spretti?

Við munum gæta þess að meta betur hversu langan tíma verkefnin munu taka og reyna að hafa

sögupunktana í betra samræmi við það

9.1.2 Sprettur 1

Tekið skal fram að í eftirfarandi töflum þar sem sýndar eru þær notendasögur og verkefni sem

við settum okkur fyrir hvern sprett eru notendasögur merktar með heilum númerum (1, 2, 3, ...).

Smærri verkefni sem voru brotin úr notendasögum eru merktar með kommu númerum þar sem

fyrsti stafurinn er sá sami og notendasagan sem það verkefni tengist. Til dæmis eru verkefni 1.1

og 1.2 verkefni sem voru brotin úr notenda sögu nr. 1

9.1.2.1 Framvinda

Sprettur 1 snérist að mestu um að setja upp vinnuumhverfi og undirbúa forritun. Undirbúningur

gekk hægar en við bjuggumst við þar sem við vildum vera viss um að við værum að velja rétta

umhverfið fyrir okkar verkefni. Við áætluðum að klára nokkrar notendasögur sem við komumst

áleiðis með en okkur tókst ekki að loka þeim á þessum spretti. Hér fyrir neðan má sjá þau verkefni

sem við settum okkur fyrir, til að ljúka í þessum spretti

Sprettur 1: 22. febrúar - 15. Mars

Tafla 8: Sprettur 1

Mynd 6: Brunarit fyrir sprett 1

Tafla 10: Yfirlit sögupunkta í sprett 1

Tafla 11: Framvinda sprett 1 eftir verkefni

Tafla 12: Framvinda sprett 1 eftir hópmeðlimum

9.1.2.2 Retrospective

Hvað gekk vel?

Okkur gekk vel að læra á Expo og setja það upp, ásamt Visual Studio Code. Innskráningarkerfi

komið áleiðis, komin tenging við Firebase authentication og login síða næstum tilbuin

Hvað mætti bæta?

Við mættum bæta við okkur meiri þekkingu á Github, það var enn eitthvað að þvælast fyrir hópmeðlimum.

Hvað ætlum við að bæta í næsta sprett?

Við ætlum að vera dugleg og byrja að forrita verkefnið

9.1.3 Sprettur 2

9.1.3.1 Framvinda

Í spretti 2 hófst forritun á smáforritinu. Við byrjuðum að vinna á A kröfum og völdum þær sem okkur

fannst mest viðeigandi að byrja á. Hér fyrir neðan má sjá þær notendasögur sem við ákváðum

fyrir sprett 2, og þau verkefni sem við brutum sögurnar niður í.

Sprettur 2: 16. Mars - 29. Mars

Tafla 12: Sprettur 2

Mynd 7: Brunarit fyrir sprett 2

Tafla 14: Yfirlit sögupunkta í sprett 2

Tafla 15: Framvinda sprett 2 eftir verkefni

Tafla 16: Framvinda sprett 2 eftir hópmeðlimum

9.1.3.2 Retrospective

Hvað gekk vel?

Búið að laga möppustrúktur og taka til í kóðanum þannig að þetta líti almennt vel út fyrir okkur

sem eru að forrita appið. Okkur tókst að forrita töluvert af appinu, náðum að útbúa innskráningar-

og nýskráningarkerfi. Notandi skráist í firebase authentication og einnig vistast upplýsingar um

notanda í firebase firestore þegar hann gerir nýskráningu. Notandi helst inni í kerfinu þar til hann

ákveður að skrá sig út. Notandi þarf að vera með netfang á réttu formi, lykilorð getur ekki verið

styttra en 6 stafir og notandi verður að setja inn nafn

Notandi fær villumeldingu ef eitthvað af þessu er ekki rétt. Ef notandi hefur búið til

aðgang og skráir sig út þá getur notandi skráð sig inn aftur með viðeigandi netfangi og lykilorði.Við

bættum við navbar sem á eftir að laga og bæta en þar er komið google maps sem sýnir öll

hundasvæði á landinu, hins vegar eru svæðin harðkóðuð í stað þess að nota frá firestore en það

verður vonandi lagað í næsta spretti. Einnig eru allar upplýsingar sem hægt var að finna á netinu

um hundasvæðin komin í gagnagrunn ásamt staðsetningum. Við framkvæmdum notendaprófanir

á seinni hönnun okkar á smáforritinu og fengum nokkrar góðar athugasemdir úr þeim og breyttum

hönnunni í samræmi við það.

Hvað mætti bæta?

Við þurfum öll að eyða meiri tíma í verkefnið en við höfum gert í sprettum 1 og 2. Sameina (e.

merge) kóðan í Development greinina (e. branch) þegar við erum sátt með ákveðnar greinar.

Einnig vera duglegri að pusha kóða sem virkar og er tilbúinn. Þarf að vera duglegri að skrifa

lýsingar í kóða þegar verið er að vinna í kóðanum svo aðrir sem koma að kóðanum skilji hann

Hvað ætlum við að bæta í næsta sprett?

Við ætlum að ná í gögn úr firestore varðandi hundasvæðin. Erum með allar gps staðsetningar

vistaðar í firestore gagnagrunni, þurfum að ná í þessi gögn og nota í google maps. Þurfum að fá

staðsetningu notanda þegar hann opnar smáforritið.

9.1.4 Sprettur 3

9.1.4.1 Framvinda

Í spretti 3 héldum við áfram að vinna að A kröfum og þeim sögum sem okkur fannst vera mikilvægar.

Hér fyrir neðan má sjá skipulagið okkar á spretti 3.

Sprettur 3: 30. Mars - 12. Apríl

Tafla 16: Sprettur 3

Mynd 8: Brunarit fyrir sprett 3

Tafla 18: Yfirlit sögupunkta í sprett 3

Tafla 19: Framvinda sprett 3 eftir verkefni

Tafla 20: Framvinda sprett 3 eftir hópmeðlimum

9.1.4.2 Retrospective

Hvað gekk vel?

Það gekk vel að breyta kortinu svo gps hnit komi úr firestore database, breyta database svo

hann vinni betur með bæði filter og search bar, þurfti að sameina svæði eftir landshlutum í nytt

“Collection” í firestore í staðin fyrir að flokka eftir bæjarfélögum til að filterinn myndi passa fallega

í gluggann. Searchbar getur samt sem áður leitað eftir bæjarfélögum og svæðum

Það gekk ágætlega að búa til navbarinn, það tók svolítinn tíma að hanna barinn eins

og við vildum hafa hann og tók töluvert lengri tíma að klára hann en áætlað var. Navbarinn heldur

utan um fjóra skjái, kortið, upplýsingar, atburði og prófíl. Auðvelt er að fara á milli skjáa með

þessum navbar en hann sýnir fjögur mismunandi tákn sem sýnir myndrænt hvaða skjá notandi á

von á þegar hann ýtir á táknin. Þegar notandi ýtir á ákveðið tákn þá lýsist það upp á meðan hin

táknin eru ekki áberandi upplýst. Þannig veit notandi skýrt á hvaða skjá notandi er og hvaða tákn

hann ýtti á. Navbarinn sjálfur er hannaður þannig að hann fljóti aðeins upp og er töluvert minni en

þessi klassíski navbar en þetta gerir hann aðeins meira nútímalegri af okkar mati. Það gekk hægt

til að byrja með að útbúa bottom sheet sem inniheldur stutta lýsingu af völdu svæði, en að lokum

tókst það og eftir það gekk vinnslan á því vel.

Hvað mætti bæta?

Stafsetningu þegar er verið að setja inn upplýsingar í database - búið að fara yfir en mætti fara

betur yfir. Vantar notendasögu fyrir leiðsögukerfi til að keyra að svæði.

Hvað ætlum við að bæta í næsta sprett?

Við þurfum að að útbúa glugga sem birtir ákveðið svæði, auk þess þurfum við að útbúa umsagnakerfi

og einkunnakerfi þar sem notendur geta skrifað ummæli og gefið ákveðnum svæðum einkunnir.

Við viljum einnig útbúa skjá og virkni fyrir notendur til að fá leiðarvísi, upplýsingar fyrir hvernig þeir

geta ekið að völdu svæði. Það vantar ennþá fleiri upplýsingar í bottom sheet sem inniheldur stutta

lýsingu, en þar á að koma fram einkunn fyrir svæðið auk helstu einkenna þess svæðis (eins og

“graslendi” eða “nálægt sjó”)..

9.1.5 Sprettur 4

9.1.5.1 Framvinda

Sprettur 4 lenti á lokaprófum og páskafríi. Að þeim sökum gekk vinnslan á sögum í spretti 4 ekki

jafn vel og við ætluðum okkur, en við færðum þær sögur sem okkur tókst ekki að klára yfir í sprett

5. Hér fyrir neðan má sjá sögur og verkefni við við

settum okkur fyrir sprett 4.

Sprettur 4: 13. April - 25. Apríl (Próftímabil)

Tafla 20: Sprettur 4

Mynd 9: Brunarit fyrir sprett 4

Tafla 22: Yfirlit sögupunkta í sprett 4

Tafla 23: Framvinda sprett 4 eftir verkefni

Tafla 24: Framvinda sprett 4 eftir hópmeðlimum

9.1.5.2 Retrospective

Hvað gekk vel?

Byrjað var að vinna í: „,gott að vita skjánum" en ekki klárað. Byrjað var á því að velta fyrir sér

prófíl á skjánum hvernig ætti að koma virkni á þann skjá. Það þurfti að laga navigation barinn

fyrir iOS. Það gekk vel. Komið á virkni í google og FB login. Það gekk ágætlega að búa til “Gott

að vita” síðuna þar sem notandi getur fengið handhægar upplýsingar um hvernig á að ganga um

hundasvæðin. Almennar reglur um hundasvæði eru skráðar þarna líka

Hvað mætti bæta?

Vinna meira í verkefninu skrifa betri lýsingar í kóðann okkar, Muna að skrá tímana okkar í Toggl

og merkja rétt, Sameina kóðana okkar oftar

Hvað ætlum við að bæta í næsta spretti?

Vinna meira í verkefninu, förum á fulla ferð eftir prófin. Skrá tímana okkar rétt og merkja vel hvað

við vorum að gera. Reyna að sameina kóða sem eru tilbúnir

9.1.6 Sprettur 5

9.1.6.1 Framvinda

Í spretti 5 voru flestir hópmeðlimir nú einungis í áfanganum: „Lokaverkefni" og höfðu því mun meiri

tíma til að vinna í verkefninu. Sprettur 5 inniheldur sömu notendasögur og verkefni og sprettur 4,

þar sem okkur tókst ekki að loka neinum sögum í sprett 4. Okkur gekk vel að klára þau verkefni

sem við ætluðum okkur. Hér fyrir neðan má sjá töflu af þeim notendasögum og verkefnum sem

við settum okkur fyrir sprett 5

Sprettur 5: 26 Apríl - 3 Maí

Tafla 24: Sprettur 5

Mynd 10: Brunarit fyrir sprett 5

Tafla 26: Yfirlit sögupunkta í sprett 5

Tafla 27: Framvinda sprett 5 eftir verkefni

Tafla 28: Framvinda sprett 5 eftir hópmeðlimum

9.1.6.2 Retrospective

Hvað gekk vel?

Það gekk vel að nota veður kortaþjónustu frá OpenWeatherMap. Upprunalega ætluðum við

að nota veðurþjónustu frá yr.no en svo kom í ljós að það var mun hentugra að nota þjónustu

frá OpenWeatherMap í staðinn. OpenWeatherMap er hröð og nákvæm þjónusta og ókeypis í

þokkabót. Á hverju hundasvæði koma veðurmyndir á skjáinn sem sýna myndrænt hvernig veðrið

er á þeim stað sem þú ert að skoða einnig kemur fram hitastigið í gráðum. Notandi getur þannig

séð hvernig er best að klæða sig eftir veðri.

Það gekk ágætlega að hanna prófíl og fá virkni í hann. Notandi getur sett mynd af

sér og einnig skipt um nafn óski hann þess. Notandi getur sett inn hundana sína og viðeigandi

upplýsingar fyrir hvern og einn hund ásamt mynd af hundi. Öll gögn um notanda og hundana hans

eru vistuð í firebase firestore og svo eru gögnin sótt og birt í appinu þaðan. Það gekk ágætlega

að framkvæma virknina, þar sem notendur geta gefið hverju svæði einkunn frá 1-5 stig. Einkunnin

birtist sem stjörnugjöf þar sem 1 stjarna er minnst og 5 stjörnur hæsta einkunn. Svæðið mun einnig

sýna meðaleinkunnina frá öllum notendum sem hafa gefið einkunn. Einkunn er vistuð í firebase

firestore. Það gekk ágætlega að búa til virknina þar sem notendur geta sett inn umsagnir fyrir

hvert svæði óski hann þess. Umsagnir eru vistaðar í firebase firestore og þegar notandi skoðar

ákveðin svæði þá eru allar umsagnir sem svæðið hefur fengið birtar neðst á síðunni, ásamt nafni

þess sem skrifaði umsögnina. Þá hefur einnig gengið ágætlega að laga útlit á sumum skjáum eftir

að virkni hefur verið sett inn. Einnig gekk vel að laga navigation að svæðum

Hvað mætti bæta?

Virkni í tökkum. Laga villur. Vera virkari að skrifa lýsingar í kóðann okkar

Hvað ætlum við að bæta í næsta sprett?

Laga virkni sums staðar sem vantar. Laga villur. Klára það sem hægt er að klára í skrefum þar

sem við byrjum á því sem hefur minnsta umfangið.

9.1.7 Sprettur 6

9.1.7.1 Framvinda

Sprettur 6 var síðasta vikan sem við leyfðum okkur að bæta við virkni í forritið og við vildum láta

reyna á að klára C kröfurnar okkar. Okkur gekk vel og náðum að klára nánast alla virknina sem við

ætluðum okkur, þó enn sé eitthvað smávægilegt eftir. Hér fyrir neðan má sjá þær notendasögur

og þau verkefni sem við settum okkur fyrir sprett 6.

Sprettur 6: 4. maí – 9. maí

Tafla 29: Sprettur 6

Mynd 11: Brunarit fyrir sprett 6

Tafla 30: Yfirlit sögupunkta í sprett 6

Tafla 31: Framvinda sprett 6 eftir verkefni

Tafla 32: Framvinda sprett 6 eftir hópmeðlimum

9.1.7.2 Retrospective

Hvað gekk vel?

Atburðir (events), laga útlit, gera lokaskýrslu og setja inn virkni

Hvað mætti bæta?

Bæta Edit/delete í viðburðum (events), laga merge vandamál, flæði í forritinu, bæta virkni í tökkum

og villuskoða.

Hvað ætlum við að bæta í næsta sprett?

Yfirara kóða, fá notandaprófun á kóðann og viðbrögð notanda. Fara yfir útlit þar sem þörf er á,

gera handrit fyrir kynningu og ljúka lokaskýrslu

9.1.8 Sprettur 7

Sprettur 7 (10. Maí – 14. Maí)

Ekki var unnið í neinum notendasögum. Við nýttum síðustu dagana að reyna að laga kóðann eins

og við gátum og að skrifa lokaskýrslu. Hér fyrir neðan má sjá tímatalið okkar síðustu dagana fyrir

skil.

Tafla 33: Framvinda sprett 7 eftir hópmeðlimum

9.2 Viðauki 2: Notendaprófanir

Við hófum báðar notendaprófanir á stuttu kynningabréfi sem má sjá í heild sinni hér:

„Hæ, velkomin í þetta viðtal. Við erum hópur 10 og erum að gera BSc lokaverkefni í tölvunarfræði

við Háskólann í Reykjavík og erum að vinna að smáforriti fyrir síma sem auðveldar hundaeigendum

að finna útivistarsvæði fyrir sig og hundinn sinn.

Við munum byrja á því að spurja þig nokkrar bakgrunnsspurningar og í kjölfarið fá þig til að prufa

hönnunina okkar. Við höfum hannað frumgerð af smáforritinu okkar í teikniforritinu Figma og ætlum

að biðja þig að leysa nokkur verkefni í því. Á meðan þú prufar þig áfram viljum við biðja þig að

hugsa eins mikið upphátt og þú getur og að taka það sérstaklega fram ef þú tekur eftir einhverju

sem er villandi eða mætti fara betur að.

Niðurstöður viðtalsins munu seinna vera notaðar sem viðmið af því hvernig við getum bætt kerfið

okkar svo það virki á sem skilvirkastann hátt. Þetta viðtal er alveg nafnlaust og ekki er hægt að

rekja það til þín. Viljum taka skýrt fram að hér erum við ekki að prófa þig eða þína getu heldur

aðeins að prófa frumgerðina og virkni hennar.“

Eftir kynningarbréfið sentum við prófurum hlekk að Google Forms könnunum og voru spurningarnar

í þeim eftirfarandi:

Fyrri spurningalisti:

1. Hvað ertu gömul/gamall?

2. Ert þú í skóla eða vinnu?

3. Hefur þú einhverja reynslu af því að nota vefsíðu til þess að leita af hundasvæðum?

4. Ef svo hvaða síður hefur þú notað og hver var upplifun þín á þeim?

5. Átt þú hund?

6. Ef svo, leitastu eftir að finna útivistarsvæði þar sem þú getur farið með hundinn þinn?

7. Finnst þér vanta smáforrit sem býður upp á þessar upplýsingar?

8. Frá 1-10, hversu góð er tölvukunnáttan þín að þínu mati?

Seinni spuringalisti:

1. Hvernig fannst þér smáforritið?

2. Fannst þér eitthvað vera óljóst?

3. Ef þú þyrftir að breyta einhverju í kerfinu, hverju myndirðu þá breyta?

4. En hverju myndirðu ekki breyta?

5. Finnst þér eitthvað vanta?

6. Finnst þér eitthvað vera óþarfi?

7. Eitthvað sem þú vilt koma á framfæri að lokum?

Við gáfum þeim sem tóku þátt í prófunum, hlekk að verkefninu okkar í Figma þar sem þeir gátu

prufað teikningarnar okkar eins og það væri virkt smáforrit. Við báðum þá að leysa nokkur verkefni

í smáforritinu bæði til þess að þeir gætu fengið betri tilfinningu á flæði smáforritsins en einnig fyrir

okkur til að sjá hvort eitthvað væri ekki nægjanlega augljóst. Ef prófandi gæti ekki leyst eitthvað af

þessum verkefnum þyrftum við að endurskoða hönnina í kringum tiltekið verkefni. Hér fyrir neðan

má sjá verkefnalistann sem við báðum prófendur að leysa

1. Finna hundagerðið í Breiðholti

2. Finna hundagerðið í Breiðholti á korti

3. Vista hundagerðið í Breiðholti

4. Búa til viðburð

5. Skoða vistuð svæði

6. Prufa síu

7. Finna user profile

9.2.1 Niðurstöður úr fyrri notendaprófun

Út frá niðurstöðum úr notendaprófunum, sáum við að forsíðan sem birtir svæðin, væri með of

mikið af upplýsingum. Nokkrir prufendur bentu á, að það væri eflaust betra að birta eitt svæði í

hverri línu. Einn kom með góða hugmynd; að útfæra kort af Íslandi og birta hundasvæðin á kortinu.

Þannig gæti notandi séð á auðveldan hátt, hvar svæðin væru staðsett á landinu og hversu langt

frá honum þau væru. Önnur ummæli sem við fengum voru, að síðan sem birtir valið svæði væri

aðeins ofhlaðin „tökkum" t.d. „vista" og „skoða á korti". Takkarnir mættu vera merki (e. icons)

frekar en texti og að þeir væru á frekar óþægilegum stað

af hversu öruggt viðburðakerfið okkar væri. Ef notendur fengju að velja nafn á viðburðinn

sjálfir, gætu órprúttnir aðilar misnotað það og stofnað óviðeigandi viðburði. Þá kom fram tillaga um

að koma í veg fyrir þetta, með því að bjóða einungis upp á tilbúin nöfn fyrir viðburði. Við myndum

þá ákveða x marga viðburði sem notendur gætu valið úr, til að stofna viðburð.

Auk þess komu fram góð ummæli, um að það mætti vera einskonar „röðunar" möguleiki

í viðburðum, þar sem notendur gætu raðað viðburðum eftir dagsetningu, staðsetningu og tegund.

Einn viðmælandi benti á að stjörnugjöf og ummæli þar um, væru ruglandi. Hann stakk upp á hvort

það væri ekki betra að hafa stjörnugjöf við hver ummæli eða að stilla þessu upp á skýrari hátt. Auk

þess benti annar notandi á að „uppáhaldssvæði" væri óþarfi.

Allt í allt fengum við mikið af góðri endurgjöf úr þessari notendaprófun. Við breyttum

útliti á hönnuninni heilmikið útfrá þeim ummælum sem við fengum. Við breyttum skjánum sem birti

lista af svæðum í kort sem birtir staðsetningu á svæðum. Við hættum við möguleikann að vista

svæði sem uppáhaldssvæði. Löguðum staðsetningu og útlit takkanna á skjánum sem birtu valið

svæði og breyttum leiðsögukerfi úr hliðarglugga í leiðsögustiku (e. navigation bar)

9.2.2 Niðurstöður úr seinni notendaprófun

í þessari seinni umferð af prófunum var endurgjöfin að mestu leyti jákvæð og ekki margir sem

bentu á eitthvað sem mætti bæta. Við fengum þó ummæli frá einum notenda að það mætti vera

leitargluggi (e. search bar)sem möguleiki bæði í aðalskjánum sem birtir öll svæðin en einnig í

viðburðum. Þannig gæti fólk leitað sérstaklega eftir þeim svæðum eða viðburðum sem þau vilja.

Einum prófenda fannst merkin í leiðsögu glugganum (e. navigation bar) vera frekar óljós og stakk

upp því að við ættum að reyna finna örlítið skýrari merkingar. Auk þess fengum við athugasemd út

á hvernig prófíll notenda í smáforritinu leit út, en hann var hálf ruglingslegur fyrir einn prófanda sem

fannst hann minna sig á Messenger smáforritið. Við fengum líka endurgjöf frá einum prófanda, að

það þyrfti betri kynningu á smáforritinu áður en við biðjum notanda að deila staðsetningunni sinni

með okkur. Við munum bæta það. Að lokum komu ummæli frá tveimur prófendum, um að græni

liturinn í appinu væri heldur yfirþyrmandi.

Þessi notendaprófun skilaði ekki jafn mikilli endurgjöf og sú fyrri, en engu að síður

komu prófendur með góða punkta sem við útfærðum í síðari útfærslu okkar. Við reyndum að

minnka notkun okkar á græna litnum og fundum fallegri grænan lit til að nota. Við bættum

einnig við leitarglugga fyrir bæði svæði og viðburði, breyttum útliti á prófíl notenda og gerðum

fleiri útlitsbreytingar sem okkur fannst fallegri, eins og t.d. að gera leiðsögustikuna nettari í útliti.

